
					এই পাতাটির মুদ্রণ সংশোধন করা প্রয়োজন। 
ՓՆ কালিদাস।
তিনি চন্দ্ৰশেখরের প্রসাদ লাভ করিলেন। আজ পাৰ্বতী, সেই বহুতপস্যা-লব্ধ ধনের সহিত,-সেই চির-বাঞ্ছিত দেবতার সহিত মিলিত হইয়াছেন। পরিণয়ের পর, যাহার জন্য পাৰ্বতীর সেই জীবন-পাতিনী তপস্যা, অত কষ্ট, সেই হৃদয়েশ্বরের সহিত পিতৃগৃহে কিয়দিন বাস করিয়া,-উভয়ে একসঙ্গে, কিছুকাল নানা স্থানে বিচরণ করিতে লাগিলেন। মেরুপর্বতে যাইয়া, মহাদেব কত আদরে, কত সন্তপণে, গৌরীকে স্বভাবের কত শোভা দেখাইলেন। কখন সোণার পল্লবের সুখশয্যায় তাহারা ফুল-শয্যা করিতেন। কখন চন্দ্ৰকান্ত-মণিময় শিলাতলে র্তাহারা উপবেশন করিতেন। কখন কৈলাস পর্বতে, বিমল চন্দ্ৰলোকে, দুইজনে দুইজনের অন্তঃকরণের মৰ্ম্মস্থল পৰ্য্যন্ত দর্শন করিয়া, আনন্দ-নিমীলিতাক্ষ হইতেন। মলয় পৰ্বতে যখন তাহারা বিচরণ করেন, তখন, চন্দনবনের ধীরদক্ষিণ-সামীর, লবঙ্গ কেশর উড়াইয়া আনিয়া সেই দেবদম্পতির গাত্র-মার্জনা করিয়া দিত। একদিন অপরান্ত্রে, যখন দিনমণি অস্তগমনোন্মুখ, সেই সময়ে, শঙ্কর শঙ্করীর সহিত গন্ধমাদন পর্বতে উপস্থিত । উভয়েই একখণ্ড কাঞ্চন শিলাতলে উপবেশন করিলেন। শঙ্কর বামবাহুদ্বারা নগেন্দ্ৰনন্দিনীকে বেষ্টন পূর্বক, অধিকতর নিকটবৰ্ত্তিনী করিয়া, অস্তাচল-গামী তপনের শোভা দেখাইতে লাগিলেন। ক্রমে, মহাদেব, একটি একটি করিয়া, কখনাে ভূধর শোভা, কখনাে পৃথিবীর শোভা, কখনাে আকাশের কান্তি, কখনো মন্দাকিনীর কান্তি, কত-কি-ই-না

		 এই পাতা শেষ সম্পাদিত হয়েছে ১২:৪১টার সময়, ২ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

